
  Treinta versículos En 
  El  Nuevo Testamento 

Dicen que Jesús 
         No es Dios,
Pero un  
 Mensajero  
        De Dios.
( Idioma Amuzgo de Guerrero )



www.islamic-invitation.com

http://www.islamic-invitation.com


 

1 

 

Treinta versículos en el Nuevo Testamento dicen que Jesús no es Dios, 
pero un mensajero de Dios. 

(Idioma Amuzgo de Guerrero) 

Preparado por: Dr. K. Salomón 
Amuzgo de Guerrero (AMU) 

Juan 1:18 Tjaaˈnaⁿ cwii tsˈaⁿ na jnda̱ ntyˈiaaˈ Tyˈo̱o̱tsˈom…   1 

Juan 4:23 Sa̱a̱ manncueˈntyjo̱ xjeⁿ, ndoˈ jeˈ mamaweˈntyjo̱ na joo 

nnˈaⁿ na mayuuˈcheⁿ na cwilaˈtˈmaaⁿˈndye Tsotya̱ya, 

macaⁿnaˈ na calaˈtmaaⁿˈndyena jom cantyja ˈnaaⁿˈ Espíritu 

na cwiluiiñê ndoˈ ñequio na mayoona. Ee lˈue tsˈom 

Tsotya̱ya na luaaˈ calaˈtˈmaaⁿˈndye nnˈaⁿ jom. 

  2 

Juan 4:34 Sa̱a̱ matso Jesús nda̱a̱yâ: —Luaa waa na matseijomnaˈ 

nantquie ˈnaⁿya, na catsˈaaya yuu na lˈue tsˈom nqueⁿ na 

jñoom ja, hasta na jnda̱ jnda̱a̱ˈ tsˈiaaⁿ na tyˈioom ja. 

  3 

Juan 5:19 Quia joˈ matso Jesús nda̱a̱ naⁿˈñeeⁿ: —Ñˈoom na 

mayuuˈcheⁿ matseina̱ⁿya nda̱a̱ˈyoˈ. Ja na cwiluiindyo̱ Jnda 

Tyˈo̱o̱tsˈom, ticalatiuuˈyoˈ na ñequiiˈ cantyja na lˈue tsˈo̱o̱ⁿ 

nntsˈaa. Ja ñequiiˈcheⁿ cantyja na mantyˈia na machˈee 

Tsotya̱, joˈ na matsˈaa… 

  4 

Juan 5:30 ’Tjaa na nnda̱a̱ nntsˈaa cantyja na matseixmaⁿ nnco̱. 

Chaˈxjeⁿ na matseijndo̱ˈ Tyˈo̱o̱tsˈom tsˈo̱o̱ⁿya, joˈ na 

macuˈxa̱ⁿ. Ndoˈ macuˈxa̱ⁿya chaˈxjeⁿ na matyˈiomyanaˈ. Ee 

nchii malˈueeˈndyo̱ na nluii yuu na lˈue tsˈo̱o̱ⁿ nnco̱. 

Malˈueeˈndyo̱ na nntsˈaa yuu na lˈue tsˈom Tsotya̱ na jñom 

ja quiiˈntaaⁿˈyoˈ. 

  5 

Juan 6:38 Ee ja na jnaaⁿya caáoomˈluee nchii na jndyo̱o̱ na catsˈaa ljoˈ 

na lˈue tsˈo̱o̱ⁿ. Sa̱a̱ jndyo̱o̱ na catsˈaaya yuu na lˈue tsˈom 

nqueⁿ na jñoom ja. 

  6 

Juan 7:16 Tˈo̱ Jesús nda̱a̱na, matsoom: —Nchii nnco̱ 

matseijndaaˈndyo̱ ñˈoom na maˈmo̱o̱ⁿya. Nqueⁿ na jñoom 

ja seijndaaˈñê chiuu catsjo̱o̱ya. 

  7 

Juan 8:26 Nqueⁿ na jñoom ja cwiluiiñê na mayomˈm. Jndye ñˈoom 

tsoom no̱o̱ⁿ na catsjo̱o̱ya nda̱a̱ˈyoˈ. Ndoˈ ñequiiˈcheⁿ 

matseiteinco̱o̱ˈa joo ñˈoomˈñeeⁿ nda̱a̱ nnˈaⁿ. Sa̱a̱ jndye niom 

na ntyjeeⁿ ñˈeⁿndyoˈ na macaⁿnaˈ na cuˈxa̱ⁿya. 

  8 

Juan 8:29 Ndoˈ Tsotya̱ na jñoom ja mˈaaⁿñê ñˈeⁿndyo̱. Ticaˈñeeⁿ ja na 

ñenco̱, ee ñequiiˈcheⁿ matsˈaa yuu na cjaweeˈ ntyjeeⁿ 

ñˈeⁿndyo̱. 

  9 

Juan 8: 40 Sa̱a̱ jeˈ cwijooˈ nˈomˈyoˈ na ñeˈcalacueˈyoˈ ja na 

cwiluiindyo̱ tsˈaⁿ na matseina̱ⁿya ñˈoom na mayuuˈ 

nda̱a̱ˈyoˈ. Ndoˈ joo ñˈoomˈñeeⁿ ñequiiˈcheⁿ ñˈoom na 

jndiiya ˈndyoo Tyˈo̱o̱tsˈom… 

10 

Juan 11: 41-42 41 Quia ljoˈcheⁿ teiˈndyo̱o̱na tsjo̱ˈ yuu na tjaaˈndyena tsˈoo. 

Ndoˈ jlunda̱a̱ñê, matsoom: —Jeeⁿ quianlˈuaˈ ˈu Tsotya̱ya 

na mandiˈ ñˈoom ˈndyo̱ya. 42 Ee mantyjiiya na ñequiiˈcheⁿ 

mandiˈ ñˈoom na matseina̱ⁿya njomˈ. Sa̱a̱ cweˈ ncˈe nnˈaⁿ 

na jndyendye na mˈaⁿna na cañomya joˈ chii tsjo̱o̱ya 

ñˈoomwaaˈ cha calaˈyuˈna na ˈu jñomˈ ja. 

11 

Juan 12:49 Ticalatiuuˈyoˈ na cweˈ na jndeiiˈ ˈndyo̱ nnco̱ ñˈoommeiⁿˈ 

na matseina̱ⁿ. Nquii Tsotya̱ na jñom ja, nqueⁿ sa̱ˈntjoom na 

nmeiiⁿˈ catseina̱ⁿya ndoˈ na caˈmo̱o̱ⁿya joonaˈ nda̱a̱ˈyoˈ. 

12 

Juan 13: 16 Ñˈoom na mayuuˈcheⁿ matsjo̱o̱ya nda̱a̱ˈyoˈ, juu tsˈaⁿ na 

mˈaaⁿ moso ticaluiitˈmaⁿñe chaˈna nquii tsˈaⁿ na 

matsa̱ˈntjom juu. Mati tsˈaⁿ na mawjaa tsˈiaaⁿ na jñom tsˈaⁿ 

juu, ticaluiitˈmaⁿñeti chaˈxjeⁿ nquii tsˈaⁿ na jñom juu. 

13 

Juan 14:28 … Jom tˈmaⁿti cwiluiiñê, nchiiti ja. 14 

Juan 14:31 Sa̱a̱ cha nncˈooliu nnˈaⁿ tsjoomnancue na mˈaaⁿya na 

candyaˈ tsˈo̱o̱ⁿya Tsotya̱, ndoˈ na matseicanda̱a̱ˈndyo̱ 

chaˈtso na matsa̱ˈntjoom ja, mañequiaandyo̱ na nncˈio̱. 

Quicantyjaˈyoˈ, cjaaya, caluiiˈa ñjaaⁿñe. 

15 

Juan 17:3 Luaa waa na nntseixmaⁿ tsˈaⁿ na ticantycwii na wandoˈ 

añmaaⁿˈaⁿ, na catseiˈno̱o̱ⁿˈo̱ⁿ na ñenncuˈcheⁿˈ cwiluiindyuˈ 

Tyˈo̱o̱tsˈom na mayuuˈ ndoˈ mati na ja Jesús cwiluiindyo̱ 

Cristo na jñomˈ ja quiiˈntaaⁿ nnˈaⁿ tsjoomnancue. 

16 

Juan 20:17 Matso Jesús nnoom: —Tintˈuiiˈtyeⁿˈ ja, ee tyoocjo̱waa na 

mˈaaⁿ Tsotya̱ya. Sa̱a̱ cjaˈ na mˈaⁿ tiˈncˈiaya na 

cwiteijndeiina ja, catseicandiiˈ na majo̱waa na mˈaaⁿ 

Tsotya̱ya na mati cwiluiiñê Tsotyeˈyoˈ, na mˈaaⁿ 

Tyˈo̱o̱tsˈomya ndoˈ Tyˈo̱o̱tsˈom cwentaˈyoˈ. 

17 

Mateo 7:21 ’Majndye nnˈaⁿ cwilue nno̱o̱ⁿ Ta, sa̱a̱ tichaˈtsondyena 

nncˈooquieeˈndyena cantyja na matsa̱ˈntjom Tyˈo̱o̱tsˈom. 

Ñequiiˈcheⁿ joo nnˈaⁿ na cwilˈa ljoˈ na lˈue tsˈom Tsotya̱ya 

na mˈaaⁿ cañoomˈluee, naⁿˈñeeⁿ nncˈooquieeˈndye cantyja 

na matsa̱ˈntjoom. 

18 

Mateo 11:25 Ndoˈ majuu xjeⁿˈñeeⁿ to̱ˈ Jesús na matseineiiⁿ nnom 

Tyˈo̱o̱tsˈom, tsoom: 

—Matseitˈmaaⁿˈndyo̱ ˈu Tsotya̱ya na cwiluiindyuˈ na 

matsa̱ˈntjomˈ cañoomˈluee ñequio nnom tsjoomnancue. Ee 

ˈu jnda̱ tantyˈiuuˈndyuˈ ñˈoommeiⁿˈ nda̱a̱ nnˈaⁿ na jndo̱ˈ 

nˈom ñequio nnˈaⁿ na jeeⁿ tˈmaⁿ cwilaˈno̱ⁿˈ, sa̱a̱ jnda̱ 

seicano̱o̱ⁿˈ joonaˈ nda̱a̱ nnˈaⁿ na cje cwilˈa. 

19 

Mateo 15:24 Quia joˈ tso Jesús: 

—Macanda̱ na mˈaⁿ nnˈaⁿ ndyuaa Israel na jñom 

Tyˈo̱o̱tsˈom ja. Ee joona cwiluiindyena chaˈcwijom canmaⁿ 

na jnda̱ tsuundye. 

20 

Mateo 15: 31 … To̱ˈna na tyolaˈtˈmaaⁿˈndyena nquii Tyˈo̱o̱tsˈom na 

cwilaˈtˈmaaⁿˈndye nnˈaⁿ Israel. 
21 

Mateo 26:39 Quia joˈ tjatjatyeeⁿ chjoowiˈ. Tjawanquioom na 

matseitˈmaaⁿˈñê Tyˈo̱o̱tsˈom. Tyochˈeeⁿ tyˈoo nnom, 

tsoom: 

—Tsotya̱ya, xeⁿ aa waa na nnda̱a̱ nluii, quiaaˈ na 

tincwino̱o̱ⁿya nawiˈwaa na matseijomnaˈ cwii na jeeⁿ ja. Sa̱a̱ 

meiiⁿ na luaaˈ macaⁿˈa, caluii chaˈxjeⁿ na lˈue tsˈomˈ nncuˈ, 

nchii chaˈxjeⁿ na lˈue tsˈo̱o̱ⁿ ja. 

22 

Mateo 26:42 Jnda̱ joˈ tjannaaⁿˈaⁿ na jnda̱ we ndiiˈ na nntseineiiⁿ nnom 

Tyˈo̱o̱tsˈom. Tsoom: 

—Tsotya̱ya, xeⁿ xocanda̱a̱ na nncwinomˈnaˈ nawiˈ na 

nntjo̱ⁿya, ñecuaa, caluii chaˈxjeⁿ na lˈue tsˈomˈ nncuˈ. 

23 

Mateo 27:46 Juu xjeⁿˈñeeⁿ jndeii seixuaa Jesús, tsoom: 

—Elí, Elí, lama sabactani. 

(Ñˈoomwaaˈ matsonaˈ: Tsotya̱ya Tyˈo̱o̱tsˈom, ¿chiuu na 

maˈndiiˈ ja? ) 

24 

Marcos 10:18 Ndoˈ tso Jesús nnom: 

—¿Chiuu na matsuˈ na ya tsˈaⁿndyo̱ ja? Macanda̱ nquii 

Tyˈo̱o̱tsˈom cwiluiiñê na ljoˈ. 

25 

Marcos 12:29 Tˈo̱ Jesús, tsoom: 

—Luaa matso ñˈoom na tˈmaⁿti: “Candyeˈyoˈ, ˈo nnˈaⁿ 

Israel. Nquii Ta Tyˈo̱o̱tsˈom cwentaaya, macanda̱ ñenqueⁿ 

cwiluiiñê na matsa̱ˈntjoom. 

26 

Marcos 13:32 ’Sa̱a̱ meiⁿcwii tsˈaⁿ ticaljeii cwaaⁿ xuee ndoˈ ˈñeeⁿ xjeⁿ na 

nluii chaˈtso nmeiⁿˈ. Meiⁿ ángeles na mˈaⁿ cañoomˈluee 

ticaliuna, meiⁿ ja na cwiluiindyo̱ Jnda Tyˈo̱o̱tsˈom 

ticaljeiiya cwaaⁿ. Macanda̱ ñenquiicheⁿ Tsotya̱ya ntyjeeⁿ. 

27 

Lucas 4: 8 Tˈo̱ Jesús nnom, tsoom: 

—Quindyo̱o̱ˈ nacañomya, ˈu Satanás. Ja tijoom 

nntseitˈmaaⁿˈndyo̱ ˈu ee waa ljeii ˈnaaⁿˈ Tyˈo̱o̱tsˈom na 

matsonaˈ: “Macanda̱ nquii Ta Tyˈo̱o̱tsˈom cwentaˈ 

catseitˈmaaⁿˈndyuˈ ndoˈ macanda̱ nnom jom nndiˈntjomˈ.” 

28 

Lucas 11:2 Tsoom nda̱a̱na: 

—Quia na cwilaneiⁿˈyoˈ nnom Tyˈo̱o̱tsˈom, canduˈyoˈ: 

    Tsotya̱a̱yâ na mˈaaⁿˈ cañoomˈluee 

    ñequiiˈcheⁿ catseitˈmaaⁿˈñenaˈ xueˈ. 

    Candyo cantyja na matsa̱ˈntjomˈ naquiiˈ nˈo̱o̱ⁿyâ. 

    Caluii cantyja na ˈu lˈue tsˈomˈ nnom tsjoomnancue 

chaˈxjeⁿ na cwiluii cañoomˈluee. 

29 

Lucas 22:41-44 41 Ndoˈ teiño̱o̱ⁿ nacañoomna, tjaaⁿ chaˈna tquia na nncjuˈ 

tsˈaⁿ cwii tsjo̱ˈ. Tcoomˈm xtyeeⁿ ndoˈ seineiiⁿ nnom 

Tyˈo̱o̱tsˈom. 42 Tsoom: —Tsotya̱ya, xeⁿ ˈu lˈue tsˈomˈ, 

catseicandyaandyuˈ ja nawiˈwaa. Sa̱a̱ ticaluii ljoˈ na lˈue 

tsˈo̱o̱ⁿ ja, caluii ljoˈ na lˈue tsˈomˈ nncuˈ. 

43 Ndoˈ xjeⁿˈñeeⁿ tyjeˈcañoom cwii ángel nacañomˈm na 

jnaⁿ cañoomˈluee na tyoñequiaa najneiⁿ. 44 Yocheⁿ na 

tyotseiˈndaaˈnaˈ tsˈoom, tyoqueⁿñetyeeⁿ na tyotseineiiⁿ 

nnom Tyˈo̱o̱tsˈom ñequio chaˈwaa najneiⁿ. Ndoˈ 

ndaatmeiiⁿˈeⁿ tyotseijomnaˈ chaˈna tˈmaⁿ ndaateiⁿ niomˈ, 

ñecwii ndiiˈ cwiˈiuunaˈ xjeⁿ nomtyuaacheⁿ. 

30 

